REPUBLIKA E KOSOVES - PEITVB/IHKA KOCOBO - REPUBLIC OF KOSOVO
GJYKATA KUSHTETUESE
YCTABHHU CY /]
CONSTITUTIONAL COURT

Prishtiné, mé 12 dhjetor 2018
Nr. ref.:RK1298/18

AKTVENDIM PiER PAPRANUESHMERI

né
rastin nr. KI'77/18
Parashtrues
Habib Osmani

Vlerésim i kushtetutshmeérisé sé Aktgjykimit té Kolegjit té Apelit té¢ Dhomés
sé Posacme té Gjykatés Supreme pér céshtjet gé lidhen me Agjenciné
Kosovare té Privatizimit, AC-I-15-0292-A0001, té 3 majit 2018

GJYKATA KUSHTETUESE E REPUBLIKES SE KOSOVES

e pérbéré nga:

Arta Rama-Hajrizi, kryetare

Bajram Ljatifi, zévendéskryetar
Bekim Sejdiu, gjyqtar

Selvete Gérxhaliu-Krasniqi, gjyqtare
Gresa Caka-Nimani, gjyqtare

Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare dhe
Nexhmi Rexhepi, gjyqtar

Parashtruesi i kérkeseés

1.  Parashtrues i kérkesés éshté Habib Osmani nga fshati Zhiti, komuna e Vitisé (né
tekstin e métejmé: parashtruesi i kérkesés), té cilin e pérfagéson Sahit Musa,
avokat né Viti.




Vendimi i kontestuar

2.

Parashtruesi i kérkesés konteston Aktgjykimin e Kolegjit té Apelit té Dhomés sé
Posacme té Gjykatés Supreme pér ¢éshtje qé lidhen me Agjenciné Kosovare té
Privatizimit (né tekstin e métejmé: Kolegji i Apelit), AC-I-15-0292-A0001, € 3
majit 2018. Parashtruesi vendimin e kontestuar e ka pranuar mé 5 maj 2018.

Objekti i céshtjes

3.

Objekt i céshtjes sé kérkesés éshté vlerésimi i kushtetutshmeérisé sé vendimit té
kontestuar, pér té cilin parashtruesi i kérkesés pretendon qé i éshté shkelur e
drejta e tij e garantuar me nenin 46 [Mbrojtja e Pronés] té Kushtetutés sé
Republikés sé Kosovés (né tekstin e métejmeé: Kushtetuta).

Baza juridike

4.

Kérkesa bazohet né nenin 113.7 té Kushtetutés, né nenet 22 [Procedimi i kérkesés]
dhe 47 [Kérkesa Individuale] té Ligjit pér Gjykatén Kushtetuese té Republikés sé
Kosovés, nr. 03/L-121 (né tekstin e métejmé: Ligji) dhe né rregullin 32
[Parashtrimi i kérkesave dhe pérgjigjeve] té Rregullores sé punés té Gjykatés
Kushtetuese té Republikés sé Kosovés (né tekstin e métejmé: Rregullorja e
punés).

Meé 31 maj 2018, Gjykata Kushtetuese e Republikés sé Kosovés (né tekstin e
métejmeé: Gjykata), miratoi né seancé administrative plotésim-ndryshimin e
Rregullores sé punés, e cila u publikua né Gazetén Zyrtare té Republikés sé
Kosovés mé 21 gershor 2018 dhe hyri né fuqi 15 (pesémbédhjeté) dité pas
publikimit té saj. Rrjedhimisht, gjaté shqyrtimit té kérkesés, Gjykata Kushtetuese
i referohet dispozitave juridike té rregullores sé re né fugqi.

Procedura né Gjykaté

6.

10.

ME 4 gershor 2018, Gjykata pranoi kérkesén e parashtruesit té kérkesés té cilén ai
e kishte dorézuar né Postén e Kosovés mé 28 maj 2018.

ME 16 gershor 2018, u pérfundoi mandati gjyqtaréve: Snezhana Botusharova dhe
Almiro Rodrigues. Mé 26 gershor 2018, u pérfundoi mandati gjyqtaréve: Altay
Suroy dhe Ivan Cukalovié.

Mé 9 gusht 2018, Presidenti i Republikés sé Kosovés eméroi gjyqtarét e rinj:
Bajram Ljatifi, Safet Hoxha, Radomir Laban, Remzije Istrefi-Peci dhe Nexhmi
Rexhepi.

Mé 16 gusht 2018, Kryetarja e Gjykatés caktoi gjyqtarin Radomir Laban gjyqtar
raportues dhe Kolegjin shqyrtues, t€ pérbéré nga gjyqtarét: Gresa Caka-Nimani
(kryesuese), Bajram Ljatifi dhe Safet Hoxha.

Mé 24 gusht 2018, Gjykata e njoftoi pérfagésuesin ligjor pér regjistrimin e
kérkesés dhe i kérkoi gé té plotésojé formularin e kérkesés, si dhe té dorézojé né
Gjykaté autorizimin qé déshmon se parashtruesi i kérkesés e ka autorizuar até qé
ta pérfagésojé para Gjykatés.




11y

12,

1,

14.

15.

Mé 18 shtator 2018, parashtruesi i kérkesés dorézoi formularin e plotésuar, dhe
dokumente tjera shtesé, por nuk e dorézoi autorizimin e kérkuar nga Gjykata.

Mé 19 shtator 2018, Gjykata sérish i kérkoi parashtruesit qé té dorézojé
autorizimin pér pérfagésim.

MEé 5 tetor 2018, parashtruesi dorézoi autorizimin e kérkuar nga Gjykata.

ME 15 tetor 2018, Gjykata i dérgoi njé kopje té€ kérkesés Kolegjit té Apelit dhe
Agjencisé Kosovare té Privatizimit (né€ tekstin e métejmé: AKP).

Mé 22 néntor 2018, Kolegji shqyrtues shqyrtoi raportin e gjyqtarit raportues dhe
njézéri i rekomandoi Gjykatés papranueshmeériné e kérkeseés.

Pérmbledhja e fakteve té rastit

16.

17.

18.

19.

20.

21.

22.

23,

Meé 13 shtator 1991, organi i pérkohshém i Ndérmarrjes Shogérore “Banja e
Kllokotit” (n€ tekstin e métejmé: Ndérmarrja Shogérore), kishte nxjerré vendim
pér largimin e parashtruesit té kérkesés nga puna.

Kundér vendimit té lartcekur, parashtruesi i kérkesés kishte parashtruar
kundérshtim né organin e shkall€s sé dyté té Ndérmarrjes Shogérore.

Mé 20 shtator 1991, organi i shkallés sé dyté i Ndérmarrjes Shogérore, refuzoi
kundérshtimin e parashtruesit té kérkesés si té pabazuar dhe vértetoi vendimin e
saj pér largimin e tij nga puna.

Mé 7 korrik 1999, parashtruesi i kérkesés ishte kthyer né vendin e tij té
méhershém té punés né Ndérmarrjen Shogérore dhe kishte vazhduar punén der
né privatizimin e saj.

Mé 22 gershor 2006, parashtruesi i kérkesés parashtroi padi né Gjykatén
Komunale né Viti (né tekstin e métejmé: Gjykata Komunale), pér kompensimin e
pagave té papaguara si rezultat i largimit té tij nga puna né vitin 1991.

Mé 2 néntor 2006, Gjykata Komunale né Viti (né tekstin e métejmé: Gjykata
Komunale), me Aktgjykimin C. nr. 142/06 aprovoi kérkesépadiné e parashtruesit,
anuloi Vendimin e Ndérmarrjes Shogérore, té 13 shtatorit 1991, si dhe e obligoi
Ndérmarrjen Shogérore qé parashtruesit t'ia kompensojé pagat e papaguara nga
“13 shtatori 1991 deri mé 7 korrik 1999” né njé vleré té caktuar monetare.

Gjykata Komunale konstatoi se parashtruesi né vitin 1991 ishte larguar nga puna
me vendim kundérligjor dhe mbi baza diskriminuese.

NEé njé daté té pasaktésuar, kundér aktgjykimit té lartcekur té Gjykatés Komunale,
Ndérmarrja Shogérore kishte parashtruar ankesé né Gjykatén e Qarkut né Gjilan
(né tekstin e métejmé: Gjykata e Qarkut).

Mé 14 mars 2007, Gjykata e Qarkut, me Aktvendimin AC. nr. 54/07 aprovoi
ankesén e Ndérmarrjes Shogérore si té bazuar, prishi Aktgjykimin C. nr.
142/2006 té Gjykatés Komunale té 2 néntorit 2006 dhe léndén e ktheu né
rivendosje né Gjykatén Komunale.




25,

26.

27,

28,

29.

30.

S

32,

33.

34.

Né njé daté té pasaktésuar, kishte filluar procedura e likuidimit t&€ Ndérmarrjes
Shogqérore.

Mé 9 dhjetor 2010, parashtruesi i kérkesés né Autoritetin e Likuidimit té
Ndérmarrjes Shogérore prané Agjencisé Kosovare té Privatizimit (né tekstin e
métejmeé: Autoriteti i Likuidimit), parashtroi kérkesé pér kompensim té pagave té
papaguara pér shkak té ndérprerjes s€ parakohshme té kontratés sé punés pér
periudhén “18 gusht 1991 deri mé 7 korrik 1999”.

Meé 7 shkurt 2011, Gjykata Komunale ndérpreu procedurén pérkitazi me
kérkesépadiné e parashtruesit (C. nr. 142/06), duke e udhézuar parashtruesin qé
kérkesén e tij pér kompensim té pagave ta realizojé pérmes Autoritetit té
Likuidimit.

MEé 20 shtator 2013, Autoriteti i Likuidimit me Vendimin, GJI095-012, kérkesén e
parashtruesit pér kompensim té€ pagave té papaguara pér shkak té ndérprerjes sé
parakohshme té kontratés sé punés e refuzoi si t€ pavlefshme.

Autoriteti 1 Likuidimit, duke ju referuar dispozitave té Ligjit pér Punén e
Bashkuar (publikuar né Gazetén Zyrtare me nr. 53/1976 dhe i aplikueshém né
bazé té Rregullores s¢ UNMIK-ut nr. 1999/24), vlerésoi se kérkesa e parashtruesit
pér kompensim té pagave “duhet té jeté paraqitur né gjyq apo ndonjé autoritet
kompetent brenda tri viteve nga momenti kur NSH pretendohet té mos keté
pérmbushur obligimet e saj ndaj parashtruesit gé rrjedhin nga marrédhénia e
punésimit. Pra 3 vite nga 1991 kur parashtruesi nuk ka peérfituar rrogén e ploté
gé rrjedh nga marrédhénia e punés me NSH-né”.

ME 16 tetor 2013, parashtruesi kundér Vendimit té Autoritetit té Likuidimit, té 20
shtatorit 2013, parashtroi ankesé né DHPGJS.

NE€ kérkesén e tij, parashtruesi i kérkesés sé pari pretendoi se atij duhej t'i njihet e
drejta pér kompensim té pagave té papaguara pér arsye se né vitin 1991 “organi i
masave té dhunshme t€ Ndérmarrjes Shogérore” né ményré té kundérligjshme e
kishte larguar nga puna dhe s€ dyti, parashtruesi pretendoi se kérkesa e tij pér
kompensim té pagave ishte aprovuar nga Gjykata Komunale, me Aktgjykimin, C.
nr. 142/06, té 3 néntorit 2006.

Mé 7 dhjetor 2015, Kolegji i Specializnar i DHPGJS-sé (né tekstin e métejmé:
Kolegji i Specializuar) me Akigjykimin C-1V-13-2330, e refuzoi ankesén e
parashtruesit si té pabazuar dhe vértetoi Vendimin e Autoritetit té Likuidimit,
GJIo095-012 té 20 shtatorit 2013, si t€ drejté dhe té bazuar né ligj.

Kolegji i Specializuar né aktgjykimin e tij, duke ju referuar nenit 608 té Ligjit pér
Punén e Bashkuar, konstatoi se pérkitazi me pretendimin e paré, parashtruesi né
ankesén e tij nuk kishte bashkéngjitur asnjé prové e cila déshmon se ai ka
parashtruar padi né gjykatén kompetente brenda 3 (tri) viteve nga data kur
Ndérmarrja Shogérore kishte ndérpreré pagesén e pagave té tij né vitin 1991.

Ndérsa, pérkitazi me pretendimin e dyté té parashtruesit se Gjykata Komunale,
me Aktgjykimin C. nr. 142/06, té 3 néntorit 2006, kishte aprovuar kérkesépadiné
e tij pér kompensimin e pagave té papaguara, Kolegji i Specializuar konstatoi se
ky “aktgjykim nuk éshté béré i plotfugishém pasi qé i njéjti éshté anuluar me

35-

36.

37-

38.

39-

Aktgjykim té Gjykatés sé Qarkut e mé pastaj pasi gé lénda éshté kthyer né
rigjykim, nuk éshté marré ndonjé vendim i ri gjygésor lidhur me kété ¢éshtje”.

Sipas Kolegjit t€ Specializuar kérkesa pér kompensimin e pagave té parashtruesit
éshté parashkruar pas 3 (tri) viteve nga momenti kur Ndérmarrja Shogérore
kishte ndérpreré pagesén e pagave té tij, dhe pér mé tepér Gjykata Komunale e
cila kishte shqyrtuar kérkesépadin€ e parashtruesit t€ parashtruar mé 22 gershor
2006, nuk ishte kompetente pér shqyrtimin e kérkesave kundér ndérmarrjeve
shogérore gé né até kohé administroheshin nga AKP-ja.

MEé 24 dhjetor 2015, kundér aktgjykimit té lartcekur té€ Kolegjit té€ Specializuar
parashtruesi parashtroi ankesé né Kolegjin e Apelit. Né€ ankesén e tij, parashtruesi
sérish pretendoi se né vitin 1991 né ményré diskriminuese ishte larguar nga puna
dhe mé 7 korrik 1999 ishte rikthyer né vendin e tij té punés, ku kishte punuar deri
né privatizimin e Ndérmarrjes Shogérore. Parashtruesi kérkoi gé Kolegji i Apelit
t€ shqyrtojé té gjitha provat e dorézuara nga ai, t€ anulojé Aktgjykimin e Kolegjit
té Specializuar dhe té vértetojé Aktgjykimin e Gjykatés Komunale, C. nr. 142/06,
té 2 néntorit 2001.

Mé 3 maj 2018, Kolegji i Apelit, me Vendimin AC-I-15-0292-A0001, ankesén e
parashtruesit e refuzoi si té pabazuar dhe vértetoi Aktgjykimin e Kolegjit té
Specializuar, té 7 dhjetorit 2015.

Kolegji i Apelit u pajtua térésisht me vlerésimin e Kolegjit té Specializuar se
parashtruesi nuk kishte déshmuar se ka parashtruar padi né gjykatén kompetente
brenda 3 (tri) viteve nga data kur Ndérmarrja Shogérore kishte ndérpreré
pagesén e pagave té tij né vitin 1991. Kolegji i Apelit, po ashtu vértetoi
konstatimin e Kolegjit té Specializuar se Aktgjykimi i Gjykatés Komunale nuk
ishte i plotfugishém, dhe se edhe né kohén e dorézimit té kérkesépadisé nga
parashtruesi né vitin 2006, kérkesa e tij pér kompensimin e pagave té papaguara
né bazeé té nenit 608 té Ligjit pér Punén e Bashkuar ishte parashkruar, pasi gé nga
viti 1991 deri né vitin 2006 kishin kaluar mé shumé se 3 (tri) vite.

Kolegji i Apelit né fund konstatoi se parashtruesi as né ankesén e tij “/...] nuk ka
ofruar asnjé déshmi apo argumente shtesé gé do té mund té ndryshonte
rrethanat faktike né kété ¢éshtje juridike. Ai vetém se i ka pérséritur té njéjtat
pretendime gé i kishte theksuar para Kolegjit té Specializuar”.

Pretendimet e parashtruesit té kérkesés

40.

41.

42.

Parashtruesi i kérkesés pretendon shkeljen e té drejtave té tij té garantuara me
nenin 46 té Kushtetutés.

Parashtruesi i kérkesés thekson se ai né vitin 1991 né baza diskriminuese éshté
larguar nga puna. Né lidhje mé kété, parashtruesi pretendon se kérkesa e tij pér
kompensim té€ pagave pér shkak té largimit té tij nga puna ishte aprovuar edhe me
Aktgjykimin e Gjykatés Komunale, C. nr. 142/06, té 2 néntorit 2006.

Parashtruesi i kérkesés pretendon se vendimi i kontestuar “/...] éshté aprovuar né
kundérshtim té dispozitave té Kushtetutés sé [Kosovés], edhe até duke u bazuar
né shkeljen e té drejtave mé elementare, [...] askush nuk mundet té diskriminohet
né baza kushtetuese, kété e rregullon edhe rezoluta nr. 1096 e Asamblesé sé
Késhillit té Evropés”.




43.

Né fund, parashtruesi kérkon nga Gjykata, qé té béjé vlerésimin e
kushtetutshmérisé sé vendimit té kontestuar dhe té konstatojé se Kolegji i Apelit
“ka béré shkelje té dispozitave té Kushtetués [...] nenin 46, para. 1 e 2 1
Kushtetutés sé Kosovés [...]".

Pranueshmeéria e kérkesés

44.

45.

46.

47.

48.

49.

Gjykata sé pari shqyrton nése kérkesa i ka pérmbushur kriteret e pranueshmeérise,
té pércaktuara me Kushtetuté dhe té specifikuara mé tej me Ligj dhe me
Rregullore té punés.

Né kété drejtim, Gjykata i referohet paragraféve 1 dhe 7, té nenit 113 [Juridiksioni
dhe Palét e Autorizuara] té Kushtetutés, i cili parasheh:

“1. Gjykata Kushtetuese vendos vetém pér rastet e ngritura para gjykatés né
ményreé ligjore nga pala e autorizuar.

Lond

7. Individeét jané té autorizuar té ngrené shkeljet nga autoritetet publike te té
drejtave dhe lirive té tyre individuale, té garantuara me Kushtetuté, mirépo
vetém pasi té kené shteruar té gjitha mjetet juridike té pércakiuara me ligj”.

Gjykata i referohet edhe nenit 48 [Saktésimi i kérkesés] té Ligjit, i cili parasheh:

“Parashtruesi i kérkesés ka pér detyré qé né kérkesén e tij té qartésoj
saktésisht se cilat té drejta dhe liri pretendon se i jané cenuar dhe cili éshté
akti konkret i autoritetit publik té cilin parashtruesi déshiron ta kontestojé”.

Gjykata gjithashtu i referohet nenit 49 [Afatet] té€ Ligjit, i cili parasheh:

“Kérkesa parashtrohet brenda afatit prej katér (4) muajve. Afati fillon té ecé
gé nga dita kur parashtruesit i éshté dorézuar vendimi gjyqgésor [...]".

Sa i pérket pérmbushjes sé kétyre kérkesave, Gjykata konstaton se parashtruesi i
kérkesés éshté palé e autorizuar, i cili konteston njé akt té€ njé autoriteti publik,
pérkatésisht Aktgjykimin AC-I-15-0292-A0001 té Kolegjit té Apelit, pasi i ka
shteruar té gjitha mjetet juridike té pércaktuara me ligj. Parashtruesi i kérkesés
gjithashtu ka sqaruar té drejtat dhe lirité gé ai pretendon se i jané shkelur, né
pajtim me kérkesat e nenit 48 té Ligjit dhe ka dorézuar kérkesén né pajtim me
afatet e pércaktuara né nenin 49 té Ligjit.

Pérvec késaj, Gjykata shqyrton nése parashtruesi i kérkesés ka pérmbushur
kriteret e pranueshmérisé, té pércaktuara né rregullin 39 [Kriteret e
pranueshmérisé] t€ Rregullores s€ punés. Rregulli 39 (2) i Rregullores sé punés
pércakton kriteret né bazé té sé cilave Gjykata mund té shqyrtojé kérkesén, duke
pérfshiré kriterin qé kérkesa té mos jeté qartazi e pabazuar. Rregulli 39 (2), né
ményré specifike pércakton:

“(2) Gjykata mund ta konsiderojé kérkesén té papranueshme, nése kérkesa
éshté gqartazi e pabazuar, sepse parashtruesi nuk déshmon dhe nuk
mbéshteté né ményré té mjaftueshme pretendimin e tij”.




50.

51.

52,

53-

54.

55.

56.

57-

Gjykata fillimisht rikujton qé pérmes Vendimit GJI095-0012 t€ Autoritetit té
Likuidimit, kérkesa e parashtruesit pér kompensimin e pagave té papaguara si
rezultat i ndérprerjes s€ marrédhénies sé punés ishte refuzuar si e pavlefshme.
Vendimi, pérfshiré edhe té gjitha konstatimet e Autoritetit té Likuidimit ishin
vértetuar nga Kolegji i Specializuar, pérmes Aktgjykimit C-IV-13-2330, té 7
dhjetorit 2015 dhe pérfundimisht nga Kolegji i Apelit, pérmes Aktgjykimit AC-1-
15-0292-A0001, t€ 3 majit 2018.

Né kérkesén e tij, parashtruesi pretendon se vendimi i kontestuar i Kolegjit té
Apelit i ka shkelur atij té drejtén e garantuar me nenin 46 [Mbrojtja e Pronés] té
Kushtetutés, me arsyetimin se kérkesa e tij pér kompensim té pagave té
papaguara si rrjedhojé e largimit té tij nga puna né vitin 1991 ishte refuzuar pa
bazé ligjore. Pér mé tepér, ai pretendon se kérkesa e tij pér kompensim té pagave
ishte aprovuar nga Gjykata Komunale, me Aktgjykimin C. nr. 142/06, i cili sipas
parashtruesit, ishte béré i plotfugishém.

Gjykata véren se parashtruesi i kérkesés té njéjtin pretendim e kishte ngritur edhe
né ankesat e tij t€ parashtruara né Kolegjin e Specializuar dhe né até té Apelit.

Neé kété rast, Gjykata rikujton Aktgjykimin e Kolegjit té€ Specializuar, i cili kishte
vertetuar arsyetimin e dhéné nga Autoriteti i Likuidimit. Kolegji i Specializuar
kishte vértetuar se aktgjykimi i lartcekur i Gjykatés Komunale nuk ishte i
plotfugishém pér arsye se i njéjti ishte anuluar pérmes Aktgjykimit té Gjykatés sé
Qarkut, AC. nr. 54/07, té 14 marsit 2007 dhe 1énda ishte kthyer né rigjykim né
shkallé t€ paré, e cila nuk kishte marré vendim té ri gjygésor lidhur me
kérkesépadiné e parashtruesit.

Ne vijim, Kolegji i Specializuar kishte refuzuar kérkesépadiné e parashtruesit pér
kompensimin e pagave té papaguara nga Ndérmarrja Shogérore me arsyetimin se
parashtruesi i kérkesés nuk kishte bashkéngjitur asnjé prové e cila déshmon se ai
kishte parashtruar padi né gjykatén kompetente brenda 3 (tri) viteve nga data kur
Ndérmarrja Shogérore kishte ndérpreré pagesén e pagave té tij né vitin 1991
ashtu sic kérkohej me dispozitat e Ligjit pér Punén e Bashkuar, i aplikueshém né
até kohé. Si rrjedhojé, sipas konstatimit té€ Autoritetit té Likuidimit dhe vértetimit
nga Kolegji i Specializuar kérkesa e parashtruesit pér kompensimin e pagave ishte
parashkruar pas 3 (tri) viteve nga momenti kur Ndérmarrja Shoqgérore, né vitin
1991, kishte ndérpreré pagesén e pagave té tij. Né lidhje me kété, Kolegji i
Specializuar, né vijim, po ashtu kishte vlerésuar se “Gjykata Komunale né Viti né
kohén kur kishte shqyrtuar kété padi, nuk ishte kompetente pér shqyrtimin e
céshtjeve té cilat kishin té bénin me kérkesat kundér NSH-ve qé tani mé
administroheshin nga AKP-ja”.

Te gjitha konstatimet dhe gjetjet e sipércekura té Kolegjit té Specializuar vec e vec
i kishte vértetuar Kolegji i Apelit si té drejta dhe té bazuara né ligj.

Kolegji i Apelit kishte konkluduar se parashtruesi i kérkesés as né ankesén e tij té
parashtruar né Kolegjin e Apelit nuk kishte ofruar déshmi apo argumente shtesé,
gé do t€ mbéshtesnin pretendimet e tij, por vetém kishte pérséritur té njéjtat
pretendime té cilat i kishte ngritur edhe para Kolegjit té Specializuar.

Né dritén e argumenteve té mésipérme, Gjykata véren se parashtruesi i kérkesés
nuk pajtohet me konstatimin e fakteve dhe interpretimet pérkatése ligjore té
ofruara nga Kolegji i Specializuar dhe ai i Apelit.

58.

59.

60.

61.

62.

63.

64.

Né kété drejtim, Gjykata thekson se nuk éshté detyré e Gjykatés Kushtetuese té
merret me gabimet e faktit ose té ligjit (ligjshméria), qé pretendohet té jené béré
nga gjykatat e rregullta, pérve¢ dhe pér aq sa ato mund té kené shkelur té drejtat
dhe lirité e mbrojtura nga Kushtetuta (kushtetutshmeéria). Ajo veté nuk mund ié
vlerésojé ligjin g€ ka béré gé njé gjykaté e rregullt t€ miratojé njé vendim né vend
té njé vendimi tjetér. Nése do té ishte ndryshe, Gjykata do té vepronte si gjykaté e
“shkallés sé katért”, qé do té rezultonte né tejkalimin e kufijve té€ vendosur né
juridiksionin e saj. Né té vértet€, éshté roli i gjykatave té rregullta t'i interpretojné
dhe zbatojné rregullat pérkatése té sé drejtés procedurale dhe materiale. (Shih,
rasti Garcia Ruiz kundér Spanjés, GJEDNJ nr. 30544/96, i 21 janarit 1999, par.
28 dhe shih, gjithashtu rastin: KI70/11, parashtrues té kérkesés Faik Hima,
Magbule Hima dhe Bestar Hima, Aktvendim pér papranueshmeéri, i 16 dhjetorit
2011).

Gjykata rithekson se konstatimet e Kolegjit té Specializuar dhe atij té Apelit jané
arritur pas njé shqyrtimi té€ hollésishém té pretendimeve té parashtruara nga
parashtruesit e kérkesés. Né kété ményré, parashtruesit té kérkesés i éshté dhéné
mundésia qé né té gjitha fazat e procedurés té paraget argumente dhe prova té
cilat mbéshtesin pretendimin e tij.

Té gjitha pretendimet e parashtruesit, té cilat ishin relevante pér vendosjen né
lidhje me rastin konkret, ishin dégjuar dhe shqyrtuar si¢ duhet nga Kolegji i
Specializuar dhe ai i Apelit. Si rrjedhojé, Gjykata konkludon se procedurat né
gjykatat e rregullta, té shikuara né térésiné e tyre, ishin té drejta (shih, mutatis
mutandis, Aktgjykimi i GJEDNJ-s€ i 21 janarit 1999, Garcia Ruiz kundér
Spanjés, nr. 30544,/96, paragrafét 29 dhe 30).

Prandaj, Gjykata konsideron se parashtruesi i kérkesés nuk ka déshmuar dhe nuk
e ka mbéshtetur pretendimin e tij se i éshté shkelur e drejta e tij e garantuar me
nenin 46 té Kushtetutés.

Gjykata thekson se fakti i thjeshté se parashtruesi nuk pajtohet me rezultatin e
vendimeve té Kolegjit té Specializuar dhe atij té Apelit, si dhe veiém pérmendja e
nenit pérkatés té Kushtetutés pa shtjelluar shkeljen e pretenduar, nuk éshté e
mjaftueshme qé parashtruesi i kérkesés t€ ndértojé njé pretendim té mbéshtetur
pér shkelje kushtetuese. Kur pretendohet njé shkelje e tillé e Kushtetutés,
parashtruesit e kérkesés duhet té sigurojné njé pretendim té arsyetuar dhe njé
argument bindés (Shih rastin e Gjykatés Kushtetuese, KI136/14, Abdullah
Bajginca, Aktvendim pér papranueshmeéri i 10 shkurtit 2015, paragrafi 33).

Nga arsyet e meésipérme, Gjykata pérfundon se faktet e paragitura nga
parashtruesi né asnjé ményré nuk e arsyetojné pretendimin e tij pér shkelje té
drejtés sé tij té garantuar me nenin 46 té Kushtetutés.

Prandaj, né pajtim me nenin 48 té Ligjit dhe rregullin 39 (2) té Rregullores sé
punés, kérkesa e parashtruesit éshté qartazi e pabazuar né baza kushtetuese dhe
rrjedhimisht, e papranueshme.




PER KETO ARSYE
Gjykata Kushtetuese e Kosovés, né pajtim me nenin 113.7 té Kushtetutés, né nenin 48 té
Ligjit dhe rregullin 39 (2) t€ Rregullores s€ punés, né seancén e mbajtur mé 22 néntor
2018, njézeéri
VENDOS
L TE DEKLAROJE kérkesén té papranueshme;
II. TUAKUMTOJE kété vendim paléve;

III. TE PUBLIKOJE kété vendim né Gazetén Zyrtare, né pajtim me nenin
20.4 té Ligjit;

IV. Ky vendim hyn né fuqi menjéheré.

Gjyqtari raportues

Radomir Laba

M ovz A




